
Il Catinaccio 
 
Tra le zime più visine 
a Bolzan gh’è ‘l Catinaccio, 
per tocarghe la so zima, 
basta che te slonghi ‘n brazo. 
 
Colpo d’ocio a la matina 
l’è a vardar su la so zima 
quan che al sorger de l’aurora 
i so spizi ‘l sole indora. 
 
Tuta rosa l’è la zima, 
verde scura la valida, 
bianca neve tra i crepazi, 
i sò spizi par palazi. 
 
Su, tra i pezi e le pinare 
tra bruneti e rododendri, 
tra i bei fiori di genziana 
canta il gal de la montagna. 

